
Թանկագին բարեկամներ 

Ջերմորեն ողջունում եմ «Ոսկե աշուն» փառատոնի բոլոր մասնակիցներիդ, 

կազմակերպիչներիդ, հանդիսատեսին, հյուրերին ու  հյուրընկալողներին և բոլոր  

նրանց, ովքեր երիտասարդական ավյունով ժամանակը վեր  են ածում  ժամանցի, 

ժամանցը՝ գեղագիտական արժեքների պահպանման ու  զարգացման, 

հայրենասիրության դրսևորման ցույցի: 

Սերունդների  համար ամենաանձկալի ժամանակը եղել և  մնում է ապագան: 

Յուրաքանչյուր  նոր  սերունդ ապագայի քաղաքացի է, և մենք, սերնդեսերունդ, 

ձգտում, ջանք  ենք  ներդնում, որ  ապագան լինի է՛լ ավելի  լավը, է՛լ  ավելի հզոր  

հայրենիքով, խաղաղ  երկնքով ու  բարեկեցիկ կյանքով: Մենք՝ մեծահասակներս, 

վստահ  ենք, որ  դուք այդպիսի երկրի տերն ու  քաղաքացին եք լինելու: 

Հարգելի բարեկամներ 

Յուրաքանչյուր մասսայական միջոցառում կամ տոնահանդես մեր  հիշողության մեջ  

մնում է իր ջերմ  մթնոլորտի հուշով, մասնակիցների  համախմբվածությամբ ու  

միասնականությամբ: 

Ես կցանկանայի, որ միմյանց նկատմամբ տածած ձեր ջերմությունը, 

համախմբվածությունն ու  միասնականությունը պահպանվեր  նաև տոնահանդեսից 

հետո: Միասնականությունը չի ժխտում անձնական կարծիք ունենալու, կամք 

դրսևորելու իրավունքը, այն ավելի շուտ ցանկալի նպատակին հասնելու գործում 

ուժերի և հնարավորությունների միատեղում է: Ոչ ոք չի կարող վիճարկել, որ 

համախմբվածությունն է ծնում ուժ, դառնում մեր բոլոր հաղթանակների  

գրավականը: Մեր  երկրում կատարվող յուրաքանչյուր իրադարձություն, լինի  դա  

հասարակական, թե  քաղաքական, տնտեսական թե մշակութային, առանց  ձեր  

ակտիվ մասնակցության  դժվար է պատկերացնել: Ի  վերջո, այն  ամենը, ինչը մեր 

կյանքում  արմատական բարեփոխություններ  է  ենթադրում, կոչված է է՛լ ավելի 

բարեհարմար  դարձնելու մեր ապագան: Ուստի  բոլորիս  համար անչափ  կարևոր է 



ձեր  ակտիվ, ճշմարիտ  դիրքորոշմամբ այս  կամ  այն  պատեհապաշտությանը 

տուրք  չտալով անսասան կամքի և համախմբվածության դրսևորումը, քանզի այդ 

ապագան դուք եք տնօրինելու: 

Կրկին շնորհավորելով ձեզ, մաղթում  եմ, որ «Ոսկե  աշնան» այս  ջերմ  մթնոլորտն 

ու հաստատակամ համախմբվածությունը  ուղեկցի ձեզ գալիք  բազմաթիվ 

գարուններում  և աշուններում:  


